Класс: 6    15 января 2013 года
 История Татарстана 
   1.Тема урока: Урта Иделдә Болгар дәүләте: барлыка килүе, территорисе, халкы һәм хуҗалыгы (В средний Поволжии  государство Булгар: образование, территория, народ и хозяйство)

   2.Дәреслек: Ф.Ш.Хузин, В.И.Пискарев Татарстан тарихы
3.Дәрес максаты: Болгар дәүләтенең барлыкка килү сәбәпләрен ачыклау; Илнең территориясен яшәгән халкын ачыклау; Болгарларның төп шөгыльләрен өйрәнү.
Җиһазлау: төрле дәрәҗәдәге биремле карточкалар, өлгереш таблицасы.

Дәрес проекты.
	Этап
№
	Дәрес этабы
	Вакыт
	Укытучы эшчәнлеге
	Укучы

 Эшчәнлеге

	1
	Оештыру өлеше,

 максат кую
	2 минут
	Дәреснең темасы һәм максаты белән таныштыра
	Сорауларга җавап табу максаты куялар, нинди билге алырга теләүләрен билгелиләр

	2
	Төрле дәрәҗәдәге биремле карточкалар белән эш
	20 минут
	Сораулар тарата, ярдәм кирәк булганнарга булыша
	Сорауларга җавап бирәләр

	3
	Сорауларга җаваплар бирү
	20 минут  
	Дискуссия оештыру
	Әңгәмәдә катнашу, үз карашларын яклап чыгу

	4
	Йомгаклау
	2 минут
	Нәтиҗә ясала, таблица анализлана
	Таблица нәтиҗәләрен алырга теләгән билгеләре белән чагыштыралар

	5
	Индивидуаль өй эше
	1 минут
	
	Теләүчеләр өй эше язалар


Дәрес барышы: 
I. Оештыру, актуальләштерү өлеше.

Укытучы: Хәерле көн! Укучылар бүген без сезнең белән яңа тема өйрәнәбез. Дәрес барышында Болгар дәүләтенең барлыкка килү сәбәпләрен ачыкларбыз, шулайук  илнең төп территориясен һәм яшәгән халкын ачыкларбыз, Болгарларның төп шөгыльләрен дә карап китәрбез. Сораулар һәм карточкалар белән эшләү барышында үзегез теләгән билге алу мөмкинлеге булачак. Әйдәгез дәрес алдыннан һәрберегез үз алдына максат куйсын һәм алырга теләгән билгене поляга билгеләсен. Авырлыклары буенча 3 дәрәҗәдәге карточкалар белән эшлибез. Эш өчен 20 минут вакыт бирелә.  Эшләгән эшегезнең нәтиҗәсен тактадагы таблицага билгели барырсыз. 

  II.      Карточкалар белән эш.

А өлеше биремнәре.

1.Ничәнче гасырда Идел Болгары дәүләте оеша башлый? 

2.Идел Болгары дәүләте оешуга нинди сәбәпләр этәргеч була? 
3. Ничәнче гасырда Болгар дәүләте оешып бетә? Аның нәтиҗәсе нинди була?

4.Болгар дәүләте нинди территорияләрне били? Ничәнче йөздә дәүләт башкаласы калкып чыга?
5. Бөек Болгарның беренче әмире кем булган? Аның вакытында идарә нинди булган?
6.Ничәнче елда ислам дине кабул ителгән? Ул хакимияткә ничек тәэсир итә?
Б өлеше биремнәре.

1.Гарәп географы Ибне Рөстәнең “болгарлар- игенче халык” дигән сүзләре бар. Россиянең атаклы тарихчысы С.М.Соловьев “болгарлар- сәүдәле һәм сәнәгатьле халык” дип язган. Кем хаклы? Фикерләрне дәлилләгез.
2. Болгарланың нинди төп һәм нинди ярдәмче шөгыльләре булган?
3.Илнең географик яктан урнашуы сәүдәгә нинди шартлар тудырган? Аның асылы нидән гыйбарәт?

С өлеше биремнәре.

1. Тарихи документ текстыннан болгарларның хуҗалык тормышын характерлый торган сүзләрне (төшенчәләрне) язып алыгыз.

 “Үзебез бара торган сакалиблар (болгарлар) патшасы янына барып җитәргә бер көн һәм төн ара юл калгач, ул безне каршы алу өчен үз кул астындагы дүрт патшаны, агай-энеләрен һәм улларын җибәрде. Алар безне икмәк, ит, тары белән каршы алдылар һәм безгә иярделәр. Аңарга кадәр ике фәрсах (12-14 км чамасы ) юл калгач, ул безне үзе каршы алды, безне күргәч (алтыннан) төште һәм йөзтүбән капланды... Аның кулында дирһәмнәр иде һәм ул аларны безнең өскә сипте. Ул безнең өчен тирмәләр куйды. Һәм без шул тирмәләргә урнаштык.”   
2. Документ текстын файдаланып тарихи белемнәргә таянып әлеге сүзләрнең авторы кем дип уйлыйсыз?
III. Нәтиҗәләрне таблицага билгеләү, көтелгән нәтиҗә белән чагыштыру.

IV. Теләгән укучыларга өй эше бирү. (Елъязмадан өзеккә анализ ясарга)

Шакирова Рузиля Раисовна

Гимназия № 2 Казань. g2.kzn@edu.tatar.ru

